
YANGI OʻZBEKISTONDA MAKTAB TAʼLIMI TARAQQIYOTIGA INNOVATSION 

YONDASHUV 

ANNOTATSIYA 
Mazkur maqolada  jamiyatning yangi taraqqiyot bosqichida mamlakatimizda maktab taʼlimi 

sohasida oʻtkazilayotgan islohotlarning yangi bosqichi jarayoni tahlil qilingan. Maktab taʼlimi yangi 
Oʻzbekiston taraqqiyot strategiyasining muhim ustivor vazifalari qatoriga kirishi munosabati bilan 
uning institutsional asoslari takomillashtirilmoqda, maktablarda oʻquvchilarga taʼlim berishning 
innovatsion metodlari joriy qilinmoqda. Oʻquvchilarning intelektual salohiyatini oshirish uchun 
ilmiy, metodik, iqtisodiy imkoniyatlardan samarali foydalanishni kengaytirish, taʼlimning mamlakat 
kelajagini taʼminlaydigan mexanizmlardan biri ekanligidir.  Muallif maktab taʼlimi taraqqiyoti 
jarayonida davlat tashkilotlari va nodavlat sektor hamkorligining zarurligini taʼkidlaydi. 

The article analyzes the process of reforms in the sphere of school education at a new stage of 

development of society. In connection with the inclusion of school education among the important 
priorities of the new development strategy of Uzbekistan, its institutional foundations are being 
improved, innovative methods of teaching students in schools are being introduced. Expanding the 

внедряются инновaционные методы обучения учащихся в школах. Расширение эффективного 
использования научных, методических и экономических возможностей для повышения 

Kirish. Jamiyatning yangi taraqqiyot bosqichida maktab taʼlimi rivoji  ustivor vazifalardan 
hisoblanadi. Mamlakatda olib borilayotgan izchil demokratik islohatlarda inson tarbiyasi, 
oʻquvchilarning dunyoviy bilim olishlari uchun shakillantirilgan huquqiy asos, institutsional 
imkoniyatlar va innovatsion mexanizmlar majmuasini yaratilishi muhim ahamiyatga egadir. 
Taʼkidlash lozimki, oʻquvchi yoshlar kelajakda suveren, demkratik, huquqiy, ijtimoiy va dunyoviy 
davlat taraqqiyotining asosiy intelektual va yaratuvchilik kuchi hisoblanadi. Bugungi  oʻquvchi 
yoshlar  yangi Oʻzbekiston  taraqqiyot strategiyasida belgilangan vazifalarning maqsadi, mohiyati va 
amalga oshirish mexanizmlari haqidagi toʻliq maʼlumotni  maktab taʼlimi orqali egallaydi. Inson 
taraqqiyoti tizimidagi bunday ustivor vazifani bajarish uchun, maktablarning malakali oʻqituvchilar 
bilan taʼminlanishi,  moddiy texnika bazasining mustahkamlanishi va modernizatsiyalashuvi va  
metodik jihatdan qoʻllab quvatlanishi lozim. Mamlakat taraqqiyotining modernizasiyalashuvi,  
ijtimoiy, iqtisodiy rivojlanishining tobora globallashuv jarayoniga bogʻliqligi ham oʻquvchilar 
tarbiyasiga, ularning fundamental va ijtimoiy fanlardan chuqur bilimga ega boʻlishi lozimligi 
vazifasini ilgari suradi. Shuningdek, maktab taʼlimi oʻquvchilarga  hozirgi davrda mamlakatimizda 
amalga oshirilayotgan demokratik islohotlarning bosh maqsadini, pirovard natijada inson manfaatlari 
yechimiga, oʻquvchilarda bozor iqtisodiyotiga xos boʻlgan koʻnikmalarni shakllantirishga 
qaratilganligini tushuntirishi, ularda vatanparvarlik, yurtparvarlik madaniyatini shakllantirishi 
qaratilgan jarayondir. 

Bugungi taʼlim jarayonining muhim belgisi bozor iqtisodiyoti munosabatlari 
chuqurlashayotgan, tadbirkorlik rivojiga barcha imkoniyatlar yaratilgan sharoitda, maktab taʼlimi 
orqali oʻquvchilarga axloqiy barkamollik, mehnatsevarlik, milliy va umuminsoniy qadriyatlarga 
sodiqlik madaniyatini yuksaltirishimiz lozim. Jamiyatning yangi taraqqiyot bosqichiga kirishi va 
axborotlashuv jarayonining, sunʼiy intellekt, kiberxavfsizlik, raqamli iqtisodiyot tushunchalarining 
ijtimoiy iqtisodiy hayotga, oʻquvchilar shuuriga bevosita taʼsirining kuchayishi ham maktab taʼlimi 
mazmunini takomillashtirishni talab qiladi. Ushbu jarayon oʻz navbatida maktablarda ishlayotgan 
oʻqituvchilarning malakasini oshirish, axborotlashgan jamiyatda taʼlimdagi transformatsion 
oʻzgarishlarni anglashi, maktab taʼlimi uchun moʻljallangan darsliklar va oʻquv qoʻllanmalarining 
yangi avlodini tayyorlash ishida faol ishtirok etish zaruriyatini ham vujudga keltirdi. Hozirgi davrda 

kiberjinoyatlarning oʻquvchilar uchun halokatli ekanligini, virtual olamdagi axborotlardan, internet 
tizimidagi salbiy mazmundagi  saytlardan  foydalanish madaniyatini shakllantirish uchun darslardan  
unumli foydalanish zarur. Bunday vazifa maktablarda yuqori malakali oʻqituvchilar jamoasi mavjud 
boʻlishini talab qiladi. Ushbu jarayonda har bir taʼlim muassasasining moddiy texnik taʼminoti, 
kompyuter texnikasi bilan jihozlanganligi, internet tizimiga ulanganligi, axborot texnologiyalarini 
yaxshi oʻzlashtirgan mutaxassis oʻqituvchilarning faoliyati muhim rol oʻynaydi. Maktab taʼlimida 
oʻquvchilar bilimini oshirish jarayonida, har bir darsda kompyuter texnikasidan samarali foydalanish 
imkoniyatlarini qidirish, izlab topish kerak. Chunki, oʻquvchini fanning soʻngi yutuqlari haqidagi 
axborotlar qiziqtirmoqda va bu jarayon maktab taʼlimi mutasaddilari muntazam suratda oʻz 
tajribasini, metodik, pedagogik salohiyatini oshirish ustida tizimli ishlashini talab qiladi.  

Shuning uchun ham maktab taʼlimini takomillashtirish  muammosining yechimiga kompleks 
yondashish zarur.  Shuningdek, maktabdagi axborot resurs markazi faoliyatini hozirgi zamon talablari 
darajasida tashkil qilish, uni muntazam suratda hamma fanlarga doir darslik va oʻquv qoʻllanmalari 
bilan taʼminlash imkoniyatlarini, jumladan nodavlat tashkilotlar, xususiy mulkdorlar  
imkoniyatlaridan foydalanish talab qilinadi. Bunday jarayon oʻz navbatida  maktablar rahbarlaridan, 
fan oʻqituvchilaridan Respublikamizda tashkil qilingan Prezident maktablari, ixtisoslashtirilgan 
maktablar, xususiy maktablarda darslarni tashkil qilish, axborot resurs markazidagi adabiyotlar 
majmuasini shakllantirish tajribasidan foydalanishi kutilgan natijani beradi. Maktab taʼlimidagi 
muhim jarayonlardan biri bu oʻquvchilarni darsdan keyin mustaqil taʼlim olish jarayonini 
chuqurlashtirish, oʻquvchining darsdan boʻsh vaqtidan samarali foydalanish usuli orqali uning 
bilimni oshirishdan iboratdir. Bu jarayonda oʻqituvchi va oʻquvchi hamda axborot resurs markazi 
imkoniyatlari uygʻunligi, tizimli ijodiy hamkorligi muhim ahamiyat kasb etadi. 

Metodologiya va adabiyotlar tahlili. Ushbu ilmiy tadqiqotning metodologik asoslarini 
Oʻzbekiston Respublikasi Konstitutsiyasida taʼkidlangan, yaʼni “ fuqarolar davlat taʼlim 
tashkilotlarida tanlov asosida davlat hisobidan oliy maʼlumot olishga haqli. Oliy taʼlim  tashkilotlari 
qonunga muvofiq akademik erkinlik, oʻzini oʻzi boshqarish, tadqiqotlar oʻtkazish va oʻqitish erkinligi 
huquqiga ega”ligi tashkil qiladi,[1,32] shuningdek, inson taraqqiyoti uchun “Taʼlim toʻgʻrisidagi 
Qonuni”da ham oliy pedagogik taʼlim olish zaruriyati taʼkidlanadi [2,1]. Ushbu Qonunning tarixiy 
ahamiyati shundan iboratki, unda nodalat taʼlim muassasalari faoliyat yuritilishiga, tashkil qilinishiga 
huquqiy ruxsat berilgan. Maqolada bildirilgan innovatsion fikrlarni ilmiy jigʻatdan asoslashga 
Oʻzbekiston Respublikasi Prezidenti Sh.M.Mirziyoyevning asarlarida, Farmonlari va nutqlarida 
maktab taʼlimi va oliy pedagogik taʼlimni yanada rivojlantirish, universitetlarda oʻquv metodik 
jarayonlarni takomillashtirishga, malakali oʻqituvchi kadrlar, jumladan raqabotbardosh bakalavrlar 
ва magistrlar tayyorlashni yangi taraqqiyot bosqichi talablariga olib chiqish toʻgʻrisidagi konseptual 
fikrlari  asos qilib olingan [3,2]. Maqolani nashrga tayyorlash jarayonida ilmiy tadqiqot 
metodologiyasiga oid innovatsion fikrlar bayon qilingan monografiyalar, jurnallarda eʼlon qilingan 
maqolalar, ilmiy konferensiyalar materiallari tahlil qilindi. Oʻzbekistonning yangi taraqqiyot bosqichi 
davrida nashr qilingan ilmiy ishlarda  magistrlarning ilmiy tadqiqot ishlarini , ularning oʻquv 
jarayonidagi ishtirokini yanada optimallashtirish, magistrlar uchun fanlardan maʼruza va amaliy 
mashgʻulotlar olib borishga yuqori malakali professor oʻqituvchilarni jalb qilish zaruriyati mavjudligi 
haqidagi fikrlar ilgari surilgan. Jumladan bunday tadqiqotlar qatoriga, akademik Q.X. 
Abdurahmonovning  tahliliy maqolasini, Oʻzbekiston Respublikasi oliy taʼlim, fan va innovatsiyalar 
vaziri Q.A.Sharipovning “Oliy taʼlim: yangi oʻzgarishlar davri”  maqolasini, Umarov A.V. va 
Hakimov N.H, qalamiga mansub “Talabalar mustaqil  taʼlimi” monografiyasini kiritish mumkin. 
[4,4] Maktab taʼlimining dolzarb masalalariga bagʻishlangan maqolalar xorijiy jurnallarda va xalqaro 
konferensiyalar materiallarida ham nashr  qilingan: Sattarov S.A[5,32]. Tilyaxodjaeva F.M[6,7]. 
Axmedova E.R[7,9]. Abduraxmonov S.M[8,9].  

Asosiy qism. Yangi Oʻzbekistonda maktab taʼlimining mamlakat strategik taraqqiyoti bilan 
xamohangligi, Oʻzbekiston Respublikasi Konstitutsiyasida   quyidagicha belgilab qoʻyilgan,”Har kim 
taʼlim olish huquqiga ega. Davlat uzliksiz taʼlim tizimi, uning har xil turlari va shakllari, davlat va 
nodavlat taʼlim tashkilotlari rivojlanishini taʼminlaydi. Davlat maktabgacha taʼlim tarbiyani 
rivojlantirish uchun shart- sharoitlar yaratadi” [9,32]. Asosiy qomusimizda belgilangan huquqiy 

normaning ahamiyati shundaki, hozirgi davrda mamlakatimiz aholisining 55 % ini yoshlar tashkil 
qiladi[10,1]. Shuning uchun ham strategik ahamiyatdagi vazifalar qatoriga yosh avlodga sifatli taʼlim 
beradigan maktablarni rekonstruksiya qilish va yangi maktablarni qurish ham kiradi. Shu maqsadda 
davlatimiz rahbarining “Oʻzbekiston Respublikasida taʼlim sifati va samaradorligini oshirish 
loyihasini amalga oshirish chora-tadbirlari toʻgʻrisida”gi  qarori qabul qilindi. [11,1], Ushbu qarorda 
xalqaro tashkilotlar, moliyaviy donorlar imkoniyatidan taʼlim muasasalarini rivojlantirishda 
foydalanish mexanizmlari koʻrsatilgan. Jumladan, Islom taraqqiyot banki, Rivojlanish uchun islom 
birdamlik jamgʻarmasi va Taʼlim boʻyicha global hamkorlik tashkilotidan 200, 250 million AQSh 
dollari miqdoridagi mablagʻlarni jalb qilish orqali Oʻzbekistonda taʼlim sifati va samaradorligini 
oshirish maqsad qilingan. 2025-2029 yillarda zamonaviy standartlar asosida kamida 58 ta maktab 
qurish va 72 mingtadan ziyod qoʻshimcha oʻquv oʻrinlarini yaratish orqali sohadagi navbatlilik 
koeffitsientini kamaytirish rejalashtirilmoqda. Kamida 500 nafar nogironligi bor oʻquvchilar uchun 
inklyuziv taʼlim sharoitlarini yaratish koʻzda tutilgan. Davlat taʼlim standartlari va oʻquv dasturlarini 
xalqaro talablarga muvofiqlashtirish, kompetensiyalarga asoslangan taʼlim tamoyillarini joriy etish, 
laboratoriya mashgʻulotlarini STEM standartlariga muvofiq tashkil qilish ham belgilanmoqda. 
Xalqaro talablar va yondashuvlar asosida 36 ming nafar pedagog kadrlarning kasbiy rivojlanishi 
taʼminlanib, malaka oshirishning “aralash oʻqitish” modeli joriy qilinadi. Islom taraqqiyot banki 
Oʻzbekiston taʼlim tizimiga 40 million dollar grant ajratdi. Mablagʻlar 58 ta yangi inklyuziv maktab 
qurilishi va boshqa yoʻnalishlarga sarflanadi[12,1]. Oʻzbekiston Maktabgacha va maktab taʼlimi 
vazirligi va Islom taraqqiyot banki oʻrtasida  grant ajratilishi haqida  shartnomasi imzolandi. Vazirlik 
vakillari Saudiya Arabistonining Ar-Riyoz shahrida Human Capability Initiative 2025 xalqaro 
forumida ishtirok etgan va  forumning ilk kunida Oʻzbekiston Maktabgacha va maktab taʼlimi 
vazirligi va Islom taraqqiyot banki oʻrtasida grant ajratish boʻyicha shartnoma imzolangan. 
Loyihaning asosiy yoʻnalishlari esa quyidagicha: respublikamizda  yangi inklyuziv maktablar 
qurilishi, maktablarni zamonaviy jihozlar bilan taʼminlash, oʻqituvchilar malakasini oshirish boʻyicha 
dasturlarni amalga oshirish, inklyuziv maktab taʼlimini rivojlantirish, fanlar boʻyicha oʻquv 
dasturlarini takomillashtirish, maktabgacha taʼlim sifatini oshirish moʻljallangan. Grant Global 
Partnership for Education (GPE) dasturi doirasida ajratiladi.  

Mamlakatimizda maktab taʼlimi rivojida internet tarmogʻiga ulanganlik, chekkka qishloqlarda 
ham uyali telefon aloqasi mavjudligi muhim ahamiyat kasb etadi shu maqsadda Oʻzbekistonda 
“Oʻztelekom” kompaniyasi hamkorligida“Manzil” dasturi ishga tushirilgan. “Manzil” jamoasi  
Oʻzbekistonning eng chekka va olis hududlariga uyali telefon va internet aloqasining yetib borishiga 
maʼsul hisoblanadi. Tahlillar shuni tasdiqlaydiki bu borada samarali ishlar amalga oshirilishi 
natijasida maktablar kabelli internetga ulangan. Jumladan Navoiy viloyati Xatirchi tumani, Andijon 
qishlogʻi, Qashqadaryo viloyati Maydanak qishlogʻi, Surxondaryo viloyati Oʻshor qishlogʻi 
Qoraqalpogʻiston Respublikasi Qoraqalpoq posyolkasi va Qibla Ustyurt ovuli misolida koʻrish 
mumkin[13,2]. Shu bilan birgalikda  bolalarni internetda tarqatilayotgan turli salbiy axborotlardan 
saqlash, yoki ularda internetda foydalanish madaniyatini shakllantirish muhim amaliy ahamiyat kasb 
etmoqda. Davlatimiz rahbari 2025 - yil 15- mayda oʻtkazilgan yigʻilishda taʼkidladilarki, “«Toʻgʻri, 
bugungi kunda yoshlar maʼnaviyati bilan hamma shugʻullanayapti. Lekin, zararli axborotlarga qarshi 
tura oladigan milliy kontent yaratish, ularni targʻiboti, ijodkorlarni qoʻllab-quvvatlash boʻyicha 
professional tashkilot yoʻq»”[14,2] Shuning uchun bolalarni zararli axborotlardan asrash taʼlim 
tarbiya jarayonidagi muhim vazifalardan hisoblanadi. Ushbu masala yechimi bilan maxsus 
shugʻullanuvchi, Maktabgacha va maktab taʼlimi vazirligi qoshida Bolalar kontentini rivojlantirish 
markazi tashkil qilindi.  Ushbu tashkilot zararli axborotlarga qarshi tura oladigan milliy kontent 
yaratish, ularni targʻiboti, mavzuga oid mazmunli, milliy qadriyatlarimiz va jamiyatning yangi 
taraqqiyot bosqichi maqsadini ifodalaydigan kontentlar yaratadigan ijodkorlarni qoʻllab-quvvatlash 
bilan shugʻullanadi[15,1]. Markaz bolalar tarbiyasi va sogʻligʻiga salbiy taʼsir qiladigan axborot 
makonidagi kontentni tahlil qiladi. Mahalliy ijodkorlarga milliy kontent yaratish boʻyicha buyurtma 
beradi, sohada kadr tayyorlashni tashkil qiladi. Qori Niyoziy nomidagi Oʻzbekiston pedagogika ilmiy 
tadqiqotlar instituti markazga ilmiy jihatdan yordam koʻrsatadi.Yangi Oʻzbekistonda maktabda 
ishlaydigan oʻqituvchilar tayyorlash tizimi muntazam takomillashtirilmoqda.  

Oʻzbekiston Respublikasi Prezidenti Shavkat Mirziyoyev 2025 yil 21 aprel kuni maktab 
taʼlimi sifatini oshirish hamda pedagoglar tayyorlash tizimini takomillashtirishga oid taqdimot bilan 
tanishdi. “Oʻzbekiston – 2030” strategiyasida taʼlim tizimi islohotlari ustuvor yoʻnalishlardan biri 
etib belgilangan. Mamlakatimizda  15 ta davlat va 61 ta nodavlat oliygohda pedagogika yoʻnalishi 
bor. Lekin ulardagi ilmiy salohiyat atigi 40 foiz atrofida.Talabalar qabulining katta qismini ijtimoiy 
yoʻnalishlar tashkil etadi. Aniq va tabiiy fanlar boʻyicha pedagoglar tayyorlash juda kam. 
Talabalarning 40 foizi sirtqi taʼlimda oʻqiyapti[16,1]. Davlatimiz rahbari taʼkidlaydi, “Oʻtgan yili 341 
ming nafar oʻqituvchi yangi, raqamli va yuqori shaffof tizim boʻyicha attestatsiyadan oʻtkazildi. 
Ulardan 102 ming nafari imtihondan oʻta olmadi. Bu deyarli har uchinchi odam. Bu shunchaki 
statistika emas, balki tizimli muammoning signalidir: minglab oʻqituvchilar yangi talablarga tayyor 
emaslar, zamonaviy usullarga ega emaslar va oʻz talabalariga bilimlarni samarali ravishda uzata 
olmaydilar. Ammo xavotirli maʼlumotlar shu bilan tugamaydi. Maktabga ishga qabul qilinganda 
oʻqituvchi lavozimiga daʼvogarlik qilgan 13 ming nafar yangi nomzoddan 6 ming nafari malakasiz 
deb topildi. Yaʼni, deyarli har ikkinchi odam asosiy kasbiy kompetensiyalarni sinovdan oʻtkaza 
olmadi” [17,2].     Taʼkidlash lozimki, nodavlat universitetlarning aksariyatida boʻlajak oʻqituvchilar 
tayyorlanmoqda. Soʻnggi yillarda taʼlim sohasida xususiy sektorga berilgan imkoniyatlar tufayli 71 
ta xususiy oliygoh va 51 ta xususiy texnikum tashkil etilib, ularda 500 ming nafarga yaqin talaba va 
oʻquvchilar taʼlim olmoqda. Buning natijasida mamlakatda oliy taʼlim bilan qamrov 9 foizdan 42 
foizga oshdi [18,1]. Oʻqituvchi kadrlar tayyorlashda amalga oshirilgan ishlar koʻplab yoshlarning 
pedagogika sohasida  oliy maʼlumot olishiga imkon yaratdi. Ammo, nodavlat taʼlim tashkilotlarining 
barchasida ham taʼlim sifati birdek taʼminlanmagan.Nodavlat  universitetlarda talabalar qabuli 
parametrlari, taʼlim dasturlari, oʻquv jarayonlari hamda kafedralar professor oʻqituvchilari ilmiy 
salohiyatini sifat jihatidan yaxshilash, ularni zamonaviy mehnat bozori ehtiyojlariga moslashtirish  
asosiy masalalardan biridir. Shu bois  davlatimiz rahbarining taklifiga muvofiq, nodavlat taʼlim 
xizmatlarini koʻrsatishni tartibga solish, litsenziyalash tizimini takomillashtirish hamda davlat 
akredatsiyasidan oʻtkazish boʻyicha yangi tizimni joriy etilmoqda. Bu borada ilgʻor xorijiy tajribalar 
asosida ikki bosqichli litsenziyalash tizimiga oʻtish, taʼlim dasturlarini maxsus akreditatsiyadan 
oʻtkazish hamda har besh yilda kompleks davlat akreditatsiyasini tashkil etish boʻyicha koʻrib 
chiqilmoqda.Shuningdek,  rivojlangan davlatlarning  tajribasini eʼtiborga olib, taʼlim sifatini tashqi 
baholash bilan shugʻullanuvchi alohida mustaqil tuzilma tashkil etish hamda sifat nazoratining 
shaffof, xolis va adolatli tizimini joriy qilish tashabbusi ham ilgari surildi. Taʼlim sifatini taʼminlash 
va tashqi baholashning yangi tizimi joriy etilishi kasbiy va oliy taʼlim muassasalarida oʻqitish 
samaradorligi va ilmiy salohiyatni oshirib, ularning xalqaro reytinglardagi oʻrnini yaxshilashga 
xizmat qiladi. Respublikada birinchi navbatda pedagog kadrlar tayyorlash va ularning malakasini 
oshirish tizimiga eʼtibor kuchaytirildi. Bu yoʻnalishda Abdulla Avloniy nomidagi Milliy ilmiy-
tadqiqot instituti va uning 13 ta hududiy markazi qayta tashkil etildi. Nizomiy nomidagi universitet 
Milliy pedagogika universitetiga aylantirildi va uning rektori bir vaqtning oʻzida  

Kadrlar tayyorlash boʻyicha vazir oʻrinbosari boʻldi. Universitet barcha hududlardagi 
pedagogika institutlari uchun tayanch oliygoh boʻladi. Pedagogik mahorat va xalqaro baholash 
markazi tashkil etildi. Endi ana shu imkoniyatlardan kelib chiqib, barcha pedagogika oliy oʻquv 
yurtlari faoliyati tubdan oʻzgartiriladi. Masalan, Termiz pedagogika institutida mavjud fakultetlar 
oʻrniga aniq, tabiiy, ijtimoiy, filologiya, amaliy fanlar, maktabgacha va boshlangʻich taʼlim 
yoʻnalishlari boʻyicha 6 ta oliy maktab tashkil etiladi. Fanlar soni 20 tadan 15 tagacha, oʻquv 
yoʻnalishlari soni 31 tadan 17 tagacha optimallashtiriladi, oʻquv yuklamasi 20 foizga qisqartiriladi. 
Yaqin atrofdagi maktablar institutning amaliy bazasiga aylanadi. Institutning 20 nafar xorijiy tillar 
boʻyicha sertifikatiga ega oʻqituvchilari joriy yilda Buyuk Britaniya, Germaniya va Singapurga 
amaliyot oʻtashga yuboriladi. Barcha oʻqituvchilar uch yil davomida chet elda malaka oshirishadi. 
Dunyoning 100 ta eng yetakchi universitetlarida malaka oshirish va taʼlim xizmatlari toʻgʻridan-
toʻgʻri shartnomalar asosida amalga oshiriladi. Hududiy malaka oshirish markazlari faoliyati ham 
kengaytiriladi. Oʻqituvchilar AQSH, Buyuk Britaniya, Singapur va Germaniyaning ilgʻor dasturlari 
asosida qayta tayyorlanadi. Shuningdek, oʻrta taʼlimning 17 ta predmetining har biri boʻyicha taʼlim 
maktablari belgilanadi. Bayroqdor maktab oʻqituvchisi xalqaro dasturlar asosidagi malaka oshirish 

markazida oʻz mutaxassisligi boʻyicha chuqurlashtirilgan tayyorgarlikdan oʻtadi va trener maqomiga 
ega boʻladi. Keyinchalik bu trenerlar oʻz mintaqasidagi 25 nafar yеtakchi pedagoglarni tayyorlaydi.  

Yetakchi oʻqituvchilar esa oʻz maktabidagi boshqa oʻqituvchilarning malakasini 
oshiradilar[19,3].Shuningdek, oliy oʻquv yurtlari, markazlar va maktablarning oʻqituvchilari 
malakasini oshirish uchun xorijga yuboriladi. Xususiy oliy oʻquv yurtlari keng imkoniyatlar yaratishi 
taʼkidlandi. Vaholanki, u yеrda pedagogika yoʻnalishidagi talabalarning 70 foizi maktabgacha taʼlim, 
boshlangʻich taʼlim va filologiya yoʻnalishlarida tahsil oladi. Hech bir universitetda kimyo, biologiya 
va fizika fanlari boʻyicha oʻqituvchilar tayyorlanmaydi, maktablarda esa aniq va tabiiy fanlar 
boʻyicha oʻqituvchilar yеtishmaydi. Shunday ekan, bundan buyon xususiy oliy oʻquv yurtlarida 
pedagogik yoʻnalishlar davlat muassasalari yoʻnalishlariga mos keladi. Oʻqituvchi va talabalar bilimi 
tashqi diagnostika orqali baholanadi. Shu tariqa nodavlat oliy oʻquv yurtlarida pedagog kadrlar 
tayyorlash sifati ustidan nazorat oʻrnatiladi. Davlatimiz rahbari iqtidorli bolalarni xorijiy nufuzli oliy 
oʻquv yurtlarida oʻqitishga alohida eʼtibor qaratdi. Isteʼdodli yoshlarni toʻgʻri yoʻnaltirish va 
maqsadli tayyorlash muhimligi taʼkidlandi. Shu maqsadda “Prezidenning Iqtidorli yoshlari” milliy 
dasturi yoʻlga qoʻyiladi, Al-Beruniy xalqaro maktabi tashkil etiladi. 8-sinf bitiruvchilari orasidan 60 
kishi tanlab olinadi va yuqori reytingga ega oliy oʻquv yurtlariga kirish uchun maxsus 
tayyorlanadi.Shuningdek, umumtaʼlim maktablariga Prezident va ixtisoslashtirilgan maktablardan 
208 nafar maslahatchi biriktiriladi. Bu maslahatchilar har yili 3000 nafar eng istiqbolli talabalarni 
tanlab oladi va ularni AQSh universitetlariga – Garvard, Yel, Kolumbiya, Kornel va boshqa 
universitetlarga oʻqishga tayyorlaydi. Maktabgacha taʼlim masalasi ham muhokama qilindi. 
Respublikada 7 ming davlat va 31 mingdan ortiq xususiy bolalar bogʻchalari mavjud. Ilgʻor xorijiy 
tajribadan kelib chiqib, maktab va boshlangʻich taʼlimga tayyorlash dasturlari 
hamohanglashtirilmoqda. Shu maqsadda maktabgacha yoshdagi bolalarni matematika, tabiiy fanlar 
va texnologiya yoʻnalishlari boʻyicha tanqidiy va ijodiy fikrlashga oʻrgatish dasturlari ishlab 
chiqiladi. Pedagoglarning malakasi, malakasi va psixologik tayyorgarligini oshirish maqsadida 
kasbiy attestatsiya tizimi ham joriy etiladi.  

Mamlakatimizda oʻquvchi va talaba yoshlarning boʻsh vaqtini mazmunli oʻtkazish masalasiga 
alohida eʼtibor berilmoqda.  Yoshlarning boʻsh vaqtini samarali tashkil qilish uchun bugungi kunda 
tumanlarda “Barkamol avlod” maktablari, 14 ta hududda “Yoshlik” sport jamiyati va Respublika 
oʻquvchi yoshlar markazi bor. Lekin 219 ta “Barkamol avlod” maktabi 350 ming bolani qamrab 
olgan. Bu markazlar toʻliq taʼmirdan chiqarilib, zamonaviy, kreativ yoʻnalishlar asosida jihozlanadi. 
Ularda xorijiy tillarni oʻqitish, sunʼiy intellekt, dasturlash va animatsiya kabi yangi toʻgaraklar 
ochiladi. Qoraqalpogʻiston, Xorazm, Samarqand, Buxoro va  Toshkentdagi “Barkamol avlod” 
markazlarida kamida 100 oʻrinli “Bolalar sayyohlik bazasi” tashkil qilinadi va har yili 1 million 
oʻquvchini Oʻzbekiston boʻylab sayohatga jalb qilish rejalashtirilgan[20,2]. Yoshlarning boʻsh 
vaqtini mazmunli tashkil qilish uchun 900 ga yaqin teatr, madaniyat markazlari va konsert zallari, 
hududlarda 1,5 mingga yaqin sport maydonchalari, 200 ta oromgoh, 2 mingdan ortiq turizm 
obʼyektlari imkoniyatlaridan toʻliq foydalanilmoqda. Poytaxtdagi Yangi Oʻzbekiston bogʻi va 
parklarda har kuni ochiq osmon ostida konsertlar,  sport  musobaqalari uyushtiriladi. Yozgi 
oromgohlarda yoshlar “Ibrat farzandlari”, “Qizlar akademiyasi”, “Mutolaa” loyihalari bilan qamrab 
olinadi. 100 ming oʻquvchi uchun maktablarda “kunduzgi oromgoh” faoliyati yoʻlga qoʻyiladi. 
Maktablarda “Zakovat” intellektual oʻyinining maktab ligasi tashkil etiladi.“Raqamli avlod” loyihasi 
doirasida kamida 50 ming yosh oʻqitilib, hududlarda IT va kibersport turnirlari oʻtkaziladi. Bunda 
“Raqamli avlod qizlari” loyihasi boʻyicha tuman va viloyat tanlovlari oʻtkaziladi.“Mening mahallam 
– mening faxrim” loyihasi doirasida ijtimoiy yordam koʻrsatish boʻyicha 100 ming yosh 
volontyorlikka jalb qilinadi.150 dan ortiq sunʼiy, shuningdek, barcha tabiiy suv havzalaridan samarali 
foydalanish loyihalari tasdiqlandi. “Yoshlar turizmi oyligi” oʻtkazilib, 1 million yoshlar uchun muzey 
va tarixiy obidalarga ekskursiyalar tashkil qilinadi[21,1]. 

Xulosa. Jamiyatning yangi taraqqiyot bosqichida  Oʻzbekistonda maktablardagi dars 
jarayonining turli tillarda amalga oshirilmoqda. Maktablar oʻz joylashgan hududlarining etnik 
xususiyatlaridan kelib chiqqan holda, oʻsha  hududda istiqomat qiladigan  turli millatga mansub aholi 
talabiga muvofiq ravishda mashgʻulotlar oʻsha tilda olib boriladi. 

Mamlakatimizda   bolalarning barkamol inson sifatida rivojlanishida muhim oʻrin 
egallaydigan maktab taʼlimi taraqqiyoti uchun metodik, moddiy texnik sharoit yaratilgan, yuqori 
malakali oʻqituvchi kadrlar bu ishga jalb qilingan. Malakali oʻqituvchilarning boshqa hududlarga 
borib ishlashi uchun moddiy tomondan qoʻllab quvatlanmoqda.Maktab taʼlimining xalqaro 
dasturlarga kiritilishi va oʻqituvchilarning rivojlangan mamlakatlarning yеtakchi taʼlim 
muassasalarida malaka oshirishlariga eʼtibor kuchaytirildi. Shuningdek, maktab oʻqituvchilarning 
malakasini oshirishga moʻljallangan, respublika va viloyatlarda maktab oʻqituvchilarining malakasini 
oshirish institutlari faoliyati, demokratik islohatlar, ijtimoiy va dunyoviy davlat talablari asosida 
takomillashtirildi. Maktablar orasida ijodiy musoboqa, yaʼni bolalarning fanlardan oʻzlashtirilishi, 
bitiruvchilarni oliy oʻquv yurtlariga kirishi masalalari muhim ahamiyat kasb etmoqda. Iqtidorli 
oʻquvchilarning taʼlim olishlari uchun Prezident maktablari va ixtisoslashtirilgan maktablar tizimi 
yaratildi. Oʻzbekistonda xususiy maktablar soni oshib bormoqda. Shuning uchun ham  maktablarda 
bolalarning sanʼatga, sportga, fanlar boʻyicha tashkil qilingan toʻgaraklarda, turli darajadagi, 
jumladan respublika va xalqaro olimpiada va musoboqalarda ishtirokiga eʼtibor kuchaytirilgan. 
Taʼkidlash lozimki iqtidorli oʻquvchilarni fan olimpiadalaridagi ishtirokini taʼminlaydigan 
oʻqituvchilar moddiy va maʼnaviy jihatdan ragʻbatlantirilmoqda. Iqtidorli oʻquvchi yoshlarni qoʻllab-
quvvatlash maqsadida turli loyiha va almashinuv dasturlari tashkil  qilinadi. Bolalarni birinchi sinfda 
oʻqish uchun maktabga jalb qilish mobaynida, ijtimoiy kam taʼminlangan aholi farzandlari, 
shuningdek imkoniyati cheklangan bolalarning taʼlim olishi uchun ham zarur imkoniyatlar yaratilgan. 

